
SCHREIBEN [ DES FRANZ. AMBASSADOREN PIERRE JEANNIN DE CASTILLE]

AN SCHULTHEISSUND RAT VON LUZERN

"Glyoh wie ich üch anfangs , da man Jnn anwärbung des hyraths Zwüschen dem

König [Ludwig  XIII . ] , Meinem allergnädigsten Herrn unnd die Princessin

[Anne  d ’A u t r i c h e] uss Spanyen gewäsen , bericht gäben hab , wass man

dess halben Jnn Jrer Mt . Rhat beschlossen hate , Also auch diewyl dise fründt-

schafft vervolkorrmet ist , hab ich vermeint thünlich sin , das Jr alls Jerer

Mt . aller beste fründt Eidt unnd Pundtsverwandte , disser guten Nüwen Zytungen

theilhafft gemacht werdendt , guter hoffnung , das wir unangesächen aller hand

Verhinderungen die Jrer Mt . Vyend [ speziell die Hugenotten unter Henri II de

Bourbon , Prince de C o n d e gemeint ] Jro Jnn wäg gelegt haben , Gott . . . ge¬

fallen habe , die würckhung disses hyraths Zu favorisieren , also werde auch

der fortgang mit vil anderen gnaden mehr , Zu gutem unnd bevorstandt Jres Kö-

nigrychs , unnd der ganzen Christenheit beleitet werden , hochgemellte Prinzes¬

sin alls Jezunder Königin Jnn franckhrych ist Zu Jr Mt . Jnn der Statt Bourdeaux

den 21 . nächst verflossnen monaths Jnn guter gsundtheit (Gott hab Lob ) unnd

mit solchem Jrer Mt . gute vernüegen , alls von Jro hette mögen erwüntsch wer¬

den , wol ankhommen , So bald aber die hoch Zytliche Benediction unnd die gwon-

liche sollenniteten unnd Ceremonien überhin sind , auch Zu der Sicherung des

Landts Gascoigne , unnd befridigung der unruwen , so die Rebellen unnd ungehor¬

sammen haben darinnen erweckht , fürsächung beschächen , ist Jr Mt . endtlich

resolviert strackhs gegen dem . . . Prinzen von Conde unnd sinem anhang . (welche

Jnn dem Nidern Poictou eben die Klägliche Tragedj spilend wie sy anderstwo

schon gethan habend ) mit Jren Zu handen genommen waaffen Zu Zezüchen , unnd

sy ernstlich , Gott gäb wo syend , mit grosser macht , die Jrer Mt . von vilen

Provintzen har , kommen thut , neben die 2 . armada die schon uff füessen sind,

anzugryffen , uff das sy die gerechtigkeit unnd starckhe Jrer waaffen erfah-

rendj unnd mit gwallt , wo sy sich sonst nit vorhin underwerffend ., _ Zu Jrem



schuldigen Pflicht gebracht werdend , unnd verhoffende , das üch disse Zytung

angenem sin werdend . . .

